
ᑭᐅᕆᓐ ᑳᔅᑎᐊᓗ 

ᐊᕙᑎᓕᕆᔨᒃᑯᑦ 

ᑎᑎᖅᑲᐅᓯᕝᕕᒃ 1360 

ᐃᖃᓗᒃᑑᑦᑎᐊᖅ, ᓄᓇᕗᑦ 

X0B 0C0 

ᐱᔾᔪᑎᖃᖅᑐᖅ: ᐱᒋᐊᒃᑲᓐᓂᕐᓂᖏᑦ ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᖓᓐᓂᒃ ᐊᒻᒪᓗ ᐋᖅᑭᒃᓯᓂᖅ ᐃᓄᓗᒃᑖᓂᒃ 
ᑲᑎᒪᑎᑦᑎᓂᕐᒥᒃ ᐹᕕᓐᓛᓐ ᓴᕕᖕᓄᑦ ᐅᔭᕋᒃᑕᕆᐊᓕᕆᔨᒃᑯᑦ ᑐᒡᓕᐊ ᐱᓕᕆᐊᖅ ᑐᒃᓯᕋᐅᑎᖓᓄᑦ 

ᒥᔅ ᑳᔅᑎᐊᓗ-ᒧᑦ, 

ᐱᔾᔪᑎᖓ ᑎᑎᖅᑲᐅᑉ ᐹᕕᓐᓛᓐᑯᑦ ᑎᑎᕋᓚᐅᖅᑕᖓᓂᒃ ᓴᒡᒐᕈᑦ (ᔪᓚᐃ) 7-ᒥᑦ ᐊᒻᒪᓗ ᐅᖃᐅᓯᕆᓗᒍ ᐱᒻᒪᕆᐅᓂᖓᑕ ᓄᖅᑲᖓᑎᑦᑎᓂᖃᖅᐸᑦ 

ᑐᒡᓕᐊ ᐱᓕᕆᐊᕐᒥᑦ ᕿᒥᕐᕈᓂᕐᒥᒃ ᐊᒻᒪᓗ ᐊᔭᐅᖅᑐᖅᖢᒋᑦ ᐊᕙᑎᓕᕆᔨᒃᑯᑦ ᐱᒋᐊᒃᑲᓐᓂᖁᑉᓗᒋᑦ, ᐅᑭᐊᒃᓵᙳᓵᖅᑎᓪᓗᒍ, ᐊᒻᒪᓗ 

ᓄᖅᑲᖓᑎᑦᑎᓂᖃᒃᑲᓐᓂᖏᓪᓗᑎᒃ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᑐᒡᓕᐊ ᐱᓕᕆᐊᕐᒧᑦ ᑖᒻᓇᓗ ᓄᖅᑲᖅᑎᑕᐅᓚᐅᖅᑐᖅ 9 

ᑕᖅᑭᖅᑲᐅᔭᐅᓕᖅᑐᓂᑦ.  8 ᑕᖅᑮᑦ ᓇᑉᐸᖃᖅᖢᓂ ᓄᖅᑲᖓᑎᑦᑎᓂᖅ ᐃᓄᓗᒃᑖᓂᒃ ᑲᑎᑕᒪᑎᑦᑎᓂᕐᒥᒃ, ᐹᕕᓐᓛᓐᑯᑦ ᖃᑉᓰᖅᑕᖅᖢᑎᒃᑭᐊᖅ 

ᑲᑎᒪᔨᓂᒃ ᐱᒋᐊᒃᑲᓐᓂᖁᔨᓯᒪᔪᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᒃ.  ᓅᑦᑎᔾᔪᑕᐅᖅᑲᐅᑕᐅᓚᐅᖅᑐᖅ ᓯᕗᒻᒧᒃᑕᐅᑉᓗᓂ ᓄᓇᕗᑦ ᑐᙵᕕᒃᑯᓐᓄᑦ 

ᑲᑕᒑᕆᕝᕕᒃ 6, 2019-ᒥᑦ ᓄᖅᑲᖓᑎᑕᐅᔭᕆᐊᖃᖅᓯᒪᔪᖅ ᑲᑎᒪᓂᖅ 8 ᑕᖅᑭᓄᑦ, ᑭᖑᓂᐊᒍᑦ ᐋᖅᑭᒋᐊᖅᓯᒪᑉᓗᓂ ᑐᒃᓯᕋᐅᑕᐅᔪᖅ ᓄᖅᑲᖓᓗᒍ 

9-ᓂᒃ 12-ᓄᑦ ᑕᖅᑭᓄᑦ ᐃᓚᐅᖃᑕᐅᔪᑦ ᐱᕕᖃᕐᓂᖅᓴᐅᖁᑉᓗᒋᑦ ᕿᒥᕐᕈᓂᐊᕐᓗᑎᒃ ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᔾᔪᑕᐅᔪᓂᒃ ᐋᖅᑭᒃᓯᓗᑎᒃ.  

ᓄᖅᑲᖓᓂᕐᒥᑦ ᐃᓚᐅᖃᑕᐅᔪᑦ ᐱᓕᕆᐊᖃᓚᐅᖅᑐᑦ ᐱᔾᔪᑕᐅᔪᓂᒃ ᐱᒋᐊᖅᑎᑦᑎᑉᓗᑎᒃ ᓄᓇᕗᑦ ᑐᙵᕕᒃᑯᑦ ᓅᑦᑎᒋᐊᖅᑎᑦᑎᓂᖓᓐᓂᒃ.  

ᐊᖏᔪᒥᒃ ᐱᓕᕆᐊᖃᓚᐅᖅᑎᓪᓗᒋᑦ ᐹᕕᓐᓛᓐᑯᑦ ᑐᓂᓯᓂᐊᕐᓗᑎᒃ ᑐᑭᓯᐅᒪᔾᔪᑎᒃᑲᓐᓂᕐᓂᒃ; ᐅᖃᖃᑎᖃᖃᑦᑕᖅᖢᑎᒃ QIA-ᑯᓐᓂᑦ 

ᐊᑎᓕᐅᕆᓕᖅᖢᑎᒃ ᐃᓅᔪᑦ ᓇᓗᓇᙱᓐᓂᕐᒧᑦ ᐊᖏᖃᑎᒌᒍᑎᒥᒃ ᒪᓐᓃᑦ-ᒥᑦ (ᔫᓂ) ᐊᖏᔪᒥᒃ ᐱᓕᕆᐊᖃᕐᓂᖃᓕᖅᖢᑎᒃ 

ᐱᓕᕆᐊᖑᓯᒪᙱᑦᑐᓂᒃ; ᐊᒻᒪᓗ ᐅᖃᖃᑎᖃᒃᑲᓐᓂᖅᖢᑎᒃ ᒪᓕᒐᓕᕆᔨᓂᒃ ᐊᓯᖏᓐᓂᒡᓗ ᐃᓚᐅᖃᑕᐅᔪᒪᔪᓂᒃ ᐊᒻᒪᓗ 9-ᓂᒃ ᑕᖅᑭᓄᑦ 

ᐱᕕᖃᖅᖢᑎᒃ ᐃᓚᐅᖃᑕᐅᔪᓗᒃᑖᑦ ᕿᒥᕐᕈᓂᐊᕐᓗᒋᑦ ᑐᑭᓯᐅᒪᔾᔪᑏᑦ, ᐃᓱᒫᓘᑎᖃᖅᑐᒍᑦ ᑲᑎᒪᔩᑦ ᐋᖅᑭᒃᓯᓚᐅᖏᒻᒪᑕ ᓄᑖᓂᒃ ᖃᖓᒃᑰᖓᔪᓂᒃ 

ᐱᒋᐊᒃᑲᓐᓂᕐᓂᐊᕐᓗᒍ ᓄᖅᑲᖓᑎᑕᐅᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ.  ᐊᓯᖏᓐᓂᒃ ᐃᓚᐅᖃᑕᐅᔪᓂᒃ ᓄᖅᑲᖓᖁᔨᓂᖃᙱᑎᓪᓗᒋᑦ, 

ᐊᕙᑎᓕᕆᔨᒃᑯᑦ ᐊᓯᐊᓄᑦ ᐅᑉᓗᕐᒧᐊᖅᓯᒃᑲᓐᓂᕐᓂᖓᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᒃ ᐅᑭᐊᒃᓵᖅ ᐱᒋᐊᓵᖅᑎᓪᓗᒍᒧᑦ 2020-ᒥᑦ ᓈᒻᒪᐅᑎᓯᒪᔪᖅ 

ᓄᓇᕗᑦ ᑐᙵᕕᒃᑯᑦ ᑐᒃᓯᕋᖅᑕᖓᓐᓄᑦ. 

 

ᐹᕕᓐᓛᓐᑯᑦ ᐅᖄᓂᒃᓯᒪᔪᑦ ᐊᓯᐊᓄᐊᖅᓯᔭᕆᐊᖃᕐᓂᐅᔪᖅ ᐱᓕᕆᐊᑉ ᒥᒃᓵᓄᑦ ᑲᑎᒪᓂᕐᒥᒃ ᐊᖏᓂᖅᓴᐅᔪᒥᒃ ᐱᐊᓂᒃᑕᐅᓯᒪᔪᖅ ᑭᖑᓂᐊᒍᑦ 

ᐱᓕᕆᐊᖃᕐᓂᒃᑯᑦ ᓄᖅᑲᖓᓂᖃᖅᑎᓪᓗᒋᑦ, ᐊᔾᔨᒋᑉᓗᒍ ᐊᕙᑎᓕᕆᔨᒃᑯᑦ ᖃᓄᐃᓕᐅᖁᔨᓂᖓᑦ ᑎᕆᒡᓗᐃᑦ (ᐄᐳᕆ) 2020-ᒥᑦ.  ᑕᒪᐃᓐᓂᑦ 

ᐱᓕᕆᐊᑉ ᒥᒃᓵᓄᑦ ᑲᑎᒪᓂᖅ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᖅ ᑎᑭᐅᑎᔭᐅᔪᖕᓇᖅᑐᖅ ᑎᑎᖅᑲᑎᒍᑦ ᓯᕗᓂᐊᒍᑦ ᐋᖅᑭᒃᑕᐅᓂᐊᓵᖅᑎᓪᓗᒍ 

ᐃᓄᓗᒃᑖᓂᒃ ᑲᑎᒪᑎᑦᑎᓂᖅ.  ᐹᕕᓐᓛᓐᑯᑦ ᑕᐅᑐᒐᖓᑦᑎᒍᑦ, ᑕᒫᓃᑎᓪᓗᒋᑦ ᓱᓇᑐᐃᓐᓇᐃᑦ ᐊᑐᖅᑕᐅᔪᒃᓴᓄᑦ ᐱᕙᓪᓕᐊᓂᐅᔪᑦ ᓯᕗᓂᐊᒍᑦ 

ᖃᐅᔨᒃᑲᐃᓂᖃᕆᐊᖃᖅᖢᑎᒃ ᐃᓂᓕᐅᕆᓂᕐᒧᑦ ᐸᕐᓇᐃᓂᖃᕆᐊᖃᖅᖢᑎᒃ ᐱᔾᔪᑕᐅᔪᓂᒃ ᐱᔾᔪᑎᖃᓗᐊᔾᔮᙱᑦᑐᖅ ᐊᒻᒪᓗ 

ᐱᔭᕆᐊᖃᙱᑦᑐᓂᒃ ᓄᖅᑲᖓᑎᑦᑎᑐᐃᓐᓇᕐᓗᓂ ᐱᒋᐊᒃᑲᓐᓂᕐᓂᐊᕐᓂᖓᓂᒃ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ. 

 

ᓄᖅᑲᖓᑎᑦᑎᓂᐅᔪᖕᓇᖅᑐᖅ ᐊᓯᐊᓄᐊᕐᓂᐊᕐᓗᒍ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ, ᑕᐅᑐᒃᑕᑉᑎᒍᑦ, ᓯᖁᒥᑦᑎᓂᖃᕐᓂᐊᖅᑐᖅ ᐊᑐᖅᑕᐅᔪᒃᓴᓄᑦ 

ᐊᔾᔨᒌᒃᑎᑦᑎᓂᕐᒥᒃ, ᐊᒻᒪᓗ ᓯᖁᒥᑦᑎᓗᓂ ᐱᓕᕆᐊᒃᓴᖓᓐᓂᒃ ᐊᕙᑎᓕᕆᔨᒃᑯᑦ ᑐᒃᓯᕋᐅᑎᒥᒃ ᑐᒡᓕᐊ ᐱᓕᕆᐊᕐᒧᑦ, 

ᑐᓂᐅᑕᐅᖅᑲᐅᑕᐅᓚᐅᖅᑐᖅ ᐅᑭᐅᓖᑦ (ᐅᒃᑑᐱᕆ) 2018-ᒥᑦ, ᑭᖑᕙᐅᑎᙱᖦᖢᑎᒃ.  ᑕᒪᒃᑯᐊ ᑐᓂᔭᐅᔪᑦ ᑕᑯᒃᓴᐅᑎᓐᓂᐊᕐᓗᒋᑦ 

ᐋᓐᓂᖅᓯᓂᑲᓪᓚᐅᔪᖕᓇᖅᑐᑦ ᓄᖅᑲᖓᑎᑦᑎᒃᑲᓐᓂᖅᐸᑕ ᐹᕕᓐᓛᓐᑯᑦ ᑳᓐᑐᕌᒃᑎᖏᓐᓄᑦ, ᐃᖅᑲᓇᐃᔭᖅᑎᖏᓐᓄᑦ, ᐊᒻᒪᓗ ᓄᓇᓕᖕᓄᑦ.  

ᐅᖃᐅᓯᐅᕌᓂᖅᑲᐅᓂᖓᑐᑦ, ᐹᕕᓐᓛᓐᑯᑦ ᐃᒃᐱᒍᓱᖕᓂᖃᓗᐊᖅᑐᑦ ᐅᒥᐊᕐᔪᐊᑦ ᑎᑭᖃᑦᑕᕐᓂᖏᓐᓄᑦ ᐊᔪᕈᑕᐅᓇᔭᖅᑐᓂᒃ ᐊᒻᒪᓗ 



 ᓄᓘᔮᓂᑦ ᐱᓕᕆᐊᖅ 

    ᐱᒋᐊᒃᑲᓐᓂᕐᓂᖓ ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕆᒃᑲᓐᓂᕐᓂᖓᑦ 

ᐊᒻᒪᓗ ᐊᓯᐊᓄᑦ ᐅᑉᓗᒧᐊᖅᑕᐅᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐹᕕᓐᓛᓐ ᓴᕕᖕᓄᑦ ᐅᔭᕋᒃᑕᕆᓕᐊᕆᔨᒃᑯᑦ ᑐᒡᓕᐊ ᐱᓕᕆᐊᕐᒧᑦ 

ᑐᒃᓯᕋᐅᑎᖓᑕ ᒥᒃᓵᓄᑦ 
ᓴᒡᒐᕈᑦ (ᔪᓚᐃ) 24, 2020 

 

  
 ᒪᒃᐱᖅᑐᒐᖅ 2  

ᓴᓇᕙᓪᓕᐊᓂᕐᒧᑦ ᐋᖅᑭᐅᒪᔪᓂᒃ, ᕿᒥᕐᕈᔭᐅᓂᖓᓄᑦ ᐊᑕᐅᓯᕐᒥᒃ ᑕᖅᑭᒥᒃ ᓄᖅᑲᖓᒃᐸᑕ ᓄᖅᑲᖓᑎᑦᑎᔪᖕᓇᖅᑐᖅ ᐊᒻᒪᓗ ᓇᓗᓇᙱᖦᖢᓂ 

ᓄᖅᑲᖓᑎᑦᑎᓂᐊᖅᑐᖅ ᐱᓕᕆᐊᕐᒥᑦ ᐊᑕᐅᓯᖅ ᐅᑭᐅᕐᒧᑦ ᑎᑭᓪᓗᒍ, ᐋᖅᑭᐅᒪᙱᓐᓂᖃᖅᑎᑦᑎᓗᑎᒃ ᐹᕕᓐᓛᓐᑯᓐᓂᑦ, ᑐᒡᓕᐊ ᐱᓕᕆᐊᕐᒧᑦ 

ᑐᒃᓯᕋᐅᑎ ᓈᒻᒪᒋᔭᐅᓇᔭᖅᐸᑦ.  ᐊᑖᓃᑦᑐᑦ ᓇᐃᓈᖅᓯᒪᔪᖅ ᐊᑐᖅᑕᖏᓐᓂᒃ ᐹᕕᓐᓛᓐᑯᑦ ᐱᓕᕆᐊᕆᓯᒪᓕᖅᑕᖓᑦ ᑕᐃᒪᙵᓂᑦ ᑲᑕᒑᕆᕝᕕᒃ 

(ᓄᕕᐱᕆ) 2019-ᒥᑦ ᓯᕗᒻᒧᒃᐸᓪᓕᐊᔭᕆᐊᖃᕐᓂᖓᓄᑦ ᑕᒪᓐᓇ ᐱᕙᓪᓕᐊᓂᐅᔪᖅ. 

 

ᓯᖁᒥᑦᑎᓂᐅᔪᖅ ᐊᑐᖅᑕᐅᔪᒃᓴᓄᑦ ᐊᔾᔨᒌᒃᑎᑦᑎᓂᕐᒥᒃ ᒪᓕᒐᓕᕆᔨᐅᔪᓄᑦ ᓄᖅᑲᖓᓂᐊᖅᐸᑦ ᕿᒥᕐᕈᔭᐅᓂᖅ ᐊᑑᑎᖃᙱᑦᑐᒃᑯᑦ.  

ᑕᐃᒪᓐᓇᐃᓗᐊᖅᑐᖅ ᒪᓕᒐᓕᕆᔨᐅᔪᑦ ᖃᐅᔨᒪᑦᑎᐊᖅᐸᑕ ᐋᓐᓂᖅᓯᓂᐅᔪᒥᒃ ᑐᒃᓯᕋᐅᓯᐅᖅᑐᒧᑦ ᐊᒻᒪᓗ ᐊᑐᖃᑦᑕᖅᑐᓄᑦ ᒫᓐᓇᐅᔪᖅ  ᐊᒻᒪᓗ 

ᑲᔪᓯᔪᒥᒃ ᐊᐅᓛᖅᑎᑦᑎᓂᐅᔪᓂᒃ ᐱᓕᕆᐊᖏᓐᓂᒃ ᑐᒃᓯᕋᐅᓯᐅᖅᑑᑉ, ᐃᓚᐅᑉᓗᑎᒃ ᑳᓐᑐᕌᒃᑎᖏᑦ, ᐃᖅᑲᓇᐃᔭᖅᑎᖏᑦ, ᐊᒻᒪᓗ ᓄᓇᓖᑦ.  

ᑕᐃᒪᓐᓇᐃᓗᐊᕐᒥᔪᖅᑕᐅᖅ ᐊᐅᓚᑕᐅᔪᖕᓇᖅᑎᓪᓗᒍ ᒪᓕᒐᓕᕆᔨᒧᑦ ᐱᒋᐊᕈᖕᓇᕐᓗᓂ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᓄᖅᑲᖓᑎᑕᐅᓕᖅᑐᖅ 

ᑕᐃᒪᙵᓂᑦ ᑲᑕᒑᕆᕝᕕᒃ 6, 2019-ᒥᑦ. 

 

ᑎᑎᕋᖅᑕᖓᓐᓂᑦ ᑎᕆᒡᓗᐃᑦ (ᐄᐳᕆ) 24, 2020-ᒥᑦ, ᐊᕙᑎᓕᕆᔨᒃᑯᑦ ᐃᓚᐅᖃᑕᐅᔪᓗᒃᑖᓂᒃ ᐊᑐᖁᔨᓚᐅᖅᑐᑦ ᓄᖅᑲᖓᓂᕐᒥᒃ 

ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐱᔾᔪᑎᒋᑉᓗᒍ ᓄᕙᖕᓇᕐᔪᐊᖅ-19 ᑲᔪᓯᓗᑎᒃ ᐱᓕᕆᖃᑎᒌᖕᓂᖏᑦ ᐱᓕᕆᐊᕐᒥᑦ ᕿᒥᕐᕈᓂᖓᓐᓂᒃ.  

ᖃᓄᐃᓕᐅᖁᔨᓂᖓᓐᓂᒃ ᐊᑐᑦᑎᐊᓚᐅᖅᑐᒍᑦ.  ᑎᑎᕋᖅᑕᕗᑦ ᓴᒡᒐᕈᑦ (ᔪᓚᐃ) 8, 2020-ᒥᑦ ᓇᐃᓈᖅᑎᕆᔪᖅ ᐱᓕᕆᐊᖑᓚᐅᖅᑐᓂᒃ 

ᐹᕕᓐᓛᓐᑯᓐᓄᑦ, QIA-ᓄᑦ, ᐅᑭᐅᖅᑕᖅᑐᒥᑦ ᐊᒻᒪᓗ ᑲᓇᑕᒥᑦ ᒪᓕᒐᓕᕆᔨᓄᑦ, ᐊᓯᖏᓪᓗ ᐃᓚᐅᖃᑕᐅᔪᒪᔪᑦ ᐱᓕᕆᐊᕆᓂᐊᕐᓗᒋᑦ ᐊᒻᒪᓗ 

ᐋᖅᑭᒡᓗᒋᑦ ᐱᓕᕆᐊᖑᓯᒪᙱᑦᑐᑦ ᐱᓕᕆᐊᕐᒧᑦ ᐱᔾᔪᑕᐅᔪᑦ.  ᐱᓗᐊᖅᑐᒥᑦ, ᑐᓂᓯᓚᐅᖅᑐᒍᑦ ᐱᒻᒪᕆᐅᔪᓂᒃ ᐅᑉᓗᒥᒨᓕᖅᑐᖅᓯᒪᔪᓂᒃ 

ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᒋᓂᐊᖅᑕᖏᓐᓂᒃ, ᐅᖃᐅᓯᐅᒃᑲᓐᓂᖅᑐᑦ ᓇᓗᓇᐃᔭᖅᓯᒪᑉᓗᑎᒃ ᑕᒡᕙᓂ: 

• ᐹᕕᓐᓛᓐᑯᑦ ᐊᖏᖃᑎᒌᒍᑎᖃᓚᐅᖅᑐᑦ QIA-ᓂᑦ ᐃᓅᔪᑦ ᓇᓗᓇᙱᓐᓂᕐᒧᑦ ᐊᖏᖃᑎᒌᒍᑎ-ᖑᓂᕋᖅᑕᐅᔪᖅ - 

ᐱᕙᓪᓕᐊᑎᑦᑎᓂᖃᑦᑎᐊᓚᐅᖅᑐᖅ ᖃᑉᓯᐊᕐᔪᖕᓂᑦ ᐱᔭᐅᔪᒪᔪᓂᒃ ᐃᓄᖕᓄᑦ, ᐃᓚᐅᑉᓗᑎᒃ ᐃᓄᖕᓄᑦ ᑲᒪᒋᔭᐅᓗᓂ ᖃᐅᔨᓴᐃᓂᖅ, 

ᐊᑐᓕᖅᑕᐅᓂᐊᖅᑐᓂᒃ ᐊᐅᓚᑦᑎᓂᖅ, ᓂᕿᖃᕐᓂᖅ ᐊᒻᒪᓗ ᑭᓈᐅᔭᑎᒍᑦ ᐃᑲᔫᑎᓂᒃ, ᑖᑉᑯᐊ ᐃᓚᐃᓐᓇᖏᑦ.  

ᓇᓗᓇᐃᖅᑕᐅᓂᖓᑐᑦ QIA-ᑯᓐᓄᑦ ᑎᑎᕋᖅᑕᖓᓂᑦ ᓴᒡᒐᕈᑦ (ᔪᓚᐃ) 7, 2020-ᒥᑦ, ᐊᖏᖃᑎᒌᒍᑎ ᑐᓂᓯᔪᖅ ᐋᖅᑭᒃᑕᐅᑉᓗᑎᒃ 

48-ᒥᑦ 53-ᒧᑦ ᐱᓕᕆᐊᑉ ᒥᒃᓵᓄᑦ ᐃᓱᒫᓘᑕᐅᔪᓂᒃ ᐊᒻᒪᓗ ᓇᓗᓇᙱᑦᑎᐊᖅᑐᓂᒃ ᐱᕙᓪᓕᐊᓂᕐᒥᒃ ᐋᖅᑭᒃᓯᓂᕐᒧᑦ 

ᑭᖑᓪᓗᖅᐹᒃᑰᖓᔪᒥᑦ 5-ᒥᑦ. 

• ᑕᖅᑭᓄᑦ 8 ᐊᒻᒪᓗ ᓇᑉᐸᖃᖅᖢᓂ ᓄᖅᑲᖓᓂᕐᒥᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᒃ, ᐹᕕᓐᓛᓐᑯᑦ ᐃᓚᐅᖃᑕᐅᓚᐅᖅᑐᑦ ᓄᓇᓕᖕᒥᑦ 

ᑲᑐᔾᔨᖃᑎᒌᓂᑦ, ᐅᑭᐅᖅᑕᖅᑐᒥᑦ ᐊᒻᒪᓗ ᑲᓇᑕᒥᑦ ᒪᓕᒐᓕᕆᔨᓂᒃ ᐊᒻᒪᓗ ᐊᕙᑎᓕᕆᓂᕐᒥᒃ ᒐᕙᒪᒃᑰᖏᑦᑐᓄᑦ ᐱᓕᕆᖃᑎᒌᓄᑦ 

ᐋᖅᑭᒃᓯᓂᐊᕐᓗᑎᒃ ᐱᓕᕆᐊᖑᓯᒪᙱᑦᑐᓂᑦ.  ᐅᑉᓗᒥᒧᑦ ᑎᑭᖦᖢᒍ 90% ᐅᖓᑖᓄᑦ ᑐᓂᔭᐅᔪᓂᑦ ᐱᓕᕆᐊᑉ ᒥᒃᓵᓄᑦ ᐱᔾᔪᑕᐅᔪᑦ 

ᐋᖅᑭᒃᓯᒪᓕᖅᑐᑦ ᐅᕝᕙᓘᓐᓃᑦ ᐋᖅᑭᒃᑕᐅᕙᓪᓕᐊᔪᑦ.   ᕿᒥᕐᕈᓂᒃᑯᑦ ᐹᕕᓐᓛᓐᑯᑦᑭᐅᔾᔪᑎᖃᓚᐅᖅᑐᑦ 299-ᓂᒃ ᑐᑭᓯᐅᒪᔾᔪᑎᓂᒃ 

ᑐᒃᓯᕋᐅᑕᐅᔪᓄᑦ (ᐋᒡᔪᓕᕐᕕᒃ (ᑎᓯᐱᕆ) 2018), 237-ᓂᒃ ᐱᓕᕆᐊᑉ ᒥᒃᓵᓄᑦ ᐅᖃᐅᓯᐅᔪᓂᒃ (ᑕᖅᑮᓇᕐᔪᐊᖅ (ᔭᓄᐊᕆ)/ᓇᑦᑎᐊᑦ 

(ᒫᑦᓯ) 2019), 163-ᓂᒃ ᑭᖑᓪᓕᖅᐹᖅ ᑎᑎᕋᖅᓯᒪᔪᑦ ᑐᓂᔭᐅᔪᓄᑦ (ᐅᑭᐅᓖᑦ (ᐅᒃᑑᐱᕆ) 2019) ᐊᒻᒪᓗ 43-ᓂᒃ ᐱᓕᕆᐊᑉ ᒥᒃᓵᓄᑦ 

ᐅᖃᐅᓯᐅᒃᑲᓐᓂᖅᑐᓄᑦ (ᐊᕗᓐᓂᕕᒃ (ᕕᕗᐊᕆ) 2020). 17-ᖏᓐᓇᐃᑦ ᐱᓕᕆᐊᕐᒧᑦ ᐱᔾᔪᑕᐅᔪᑦ ᐱᓕᕆᐊᖑᓯᒪᙱᒻᒪᑕ 

ᖃᐅᔨᓐᓇᐅᑎᐅᔪᖅ ᕿᒥᕐᕈᓂᖃᑦᑎᐊᖅᓯᒪᖕᒪᑕ ᐅᑉᓗᒥᒧᑦ ᑎᑭᖦᖢᒍ, ᐊᒻᒪᓗ ᒪᓂᒪᓂᖓ ᐃᓄᓗᒃᑖᓂᒃ 

ᑲᑎᒪᑎᑦᑎᓂᕐᒧᐊᕐᓂᐊᕐᓂᖓᓄᑦ.  

 

ᐱᓕᕆᐊᖑᓯᒪᕐᔪᐊᖅᑐᖅ ᐃᓱᒪᒋᑉᓗᒍ, ᒫᓐᓇᐅᔪᖅ, ᑭᖑᒻᒧᖔᕆᐊᖃᙱᑦᑐᑦ ᐊᒻᒪᓗ ᐋᖅᑭᒃᓯᓗᓂ ᖃᓄᐃᓕᐅᕈᑕᐅᒃᑲᓐᓂᕐᓂᐊᖅᑐᓂᒃ.    

ᖃᐅᔨᓚᐅᖅᑐᒍᑦ 8 ᑕᖅᑭᓂᑦ ᓇᑉᐸᖃᖅᖢᓂ ᓄᖅᑲᖓᓂᕐᒥᑦ, ᐊᕙᑎᓕᕆᔨᒃᑯᑦ ᓴᖅᑭᑦᑎᓚᐅᖏᑦᑐᑦ ᐱᓕᕆᐊᑉ ᒥᒃᓵᓄᑦ ᐱᔾᔪᑕᐅᔪᓂᒃ 

ᐱᓕᕆᐊᕐᒧᑦ.  ᑕᐃᒪᓐᓇᒧᑦ, ᐱᓕᕆᐊᑉ ᒥᒃᓵᓄᑦ ᑲᑎᒪᓂᖅᑕᖃᕆᐊᖃᙱᑦᑐᖅ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᒃ.  ᓇᓗᓇᕐᓂᐊᙱᒻᒪᑦ, 

ᐹᕕᓐᓛᓐᑯᑦ ᐊᑐᖔᕈᒪᔭᖓᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐋᖅᑭᒃᑕᐅᓵᓕᓗᓂ ᕿᓚᒥᐅᓛᒃᑯᑦ, ᓯᕗᓂᐊᒍᑦ ᐱᕙᓪᓕᐊᓃᑦ ᐱᐊᓂᒃᓯᒪᑎᓪᓗᒋᑦ 

ᑭᖑᓪᓕᖅᐹᑦ ᑎᑎᖅᑲᐃᑦ ᑐᓂᐅᑕᐅᑉᓗᑎᒃ ᐊᓯᖏᓪᓗ ᑐᒃᓯᕋᐅᑕᐅᔪᑦ ᐃᓱᒪᒋᔭᐅᔪᑦ ᑎᑎᕋᖅᑕᐅᓯᒪᑉᓗᑎᒃ.  ᐊᕙᑎᓕᕆᔨᒃᑯᑦ ᖃᐅᔨᓇᓱᖁᔭᕗᑦ 

ᓇᓗᓇᐃᖅᓯᓂᕐᓂᒃ ᐃᓚᐅᓕᖃᑕᐅᔪᓂᑦ ᑎᑎᕋᖅᑕᐅᓯᒪᔪᒃᑯᑦ ᐹᕕᓐᓛᓐᑯᑦ ᓇᓃᓐᓂᕆᔭᖏᓐᓂᒃ ᐋᖅᑭᒃᓯᔾᔪᑕᐅᔪᓂᒃ (ᓲᕐᓗ 



 ᓄᓘᔮᓂᑦ ᐱᓕᕆᐊᖅ 

    ᐱᒋᐊᒃᑲᓐᓂᕐᓂᖓ ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕆᒃᑲᓐᓂᕐᓂᖓᑦ 

ᐊᒻᒪᓗ ᐊᓯᐊᓄᑦ ᐅᑉᓗᒧᐊᖅᑕᐅᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐹᕕᓐᓛᓐ ᓴᕕᖕᓄᑦ ᐅᔭᕋᒃᑕᕆᓕᐊᕆᔨᒃᑯᑦ ᑐᒡᓕᐊ ᐱᓕᕆᐊᕐᒧᑦ 

ᑐᒃᓯᕋᐅᑎᖓᑕ ᒥᒃᓵᓄᑦ 
ᓴᒡᒐᕈᑦ (ᔪᓚᐃ) 24, 2020 

ᐅᑉᓗᒥᒨᓕᖅᑐᖅᓯᒪᔪᑦ ᑎᑎᕋᖅᑕᖏᓐᓂᒃ ᓴᒡᒐᕈ (ᔪᓚᐃ) 8, 2020-ᒥᑦ) ᓇᓚᐅᑦᑎᓯᒪᑉᓗᑎᒃ ᑕᑯᒃᓴᐅᖕᒪᑦ ᒫᓐᓇᐅᔪᖅ ᓇᓃᓐᓂᕆᔭᖏᓐᓂᒃ 

ᐱᓕᕆᐊᕐᒧᑦ ᑐᓂᐅᑕᐅᔪᓂᒃ.  

 

ᐊᕙᑎᓕᕆᔨᒃᑯᑦ ᖃᐅᔨᒃᐸᑕ ᐱᓕᕆᐊᑉ ᒥᒃᓵᓄᑦ ᑲᑎᒪᑎᑦᑎᓂᖅᑕᖃᕆᐊᖃᕐᓂᖓᓄᑦ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᕐᒥᒃ, ᐹᕕᓐᓛᓐᑯᑦ 

ᐅᖃᓘᑎᒃᑯᑦ ᑲᑎᒪᑎᑦᑎᓂᖅ ᐃᖢᐊᖅᑐᕆᔭᖓᑦ ᐊᒻᒪᓗ ᐱᕕᖃᕆᐊᖃᙱᓐᓂᖅᓴᐅᓗᓂ ᐊᕙᑎᓕᕆᔨᒃᑯᑦ ᐋᖅᑭᖅᑲᐅᑕᐅᓚᐅᖅᑕᖓ ᓇᑦᑎᐊᑦ 

(ᒫᑦᓯ) ᐊᒻᒪᓗ ᑎᕆᒡᓗᐃᑦ (ᐄᐳᕆ) 2020-ᒥᑦ ᐱᔭᕆᐊᖃᕐᓂᐊᖅᑐᖅ.  ᐱᕙᓪᓕᐊᓂᐅᔪᑦ, ᐊᕙᑎᓕᕆᔨᒃᑯᑦ ᐱᔭᕆᐊᖃᖅᑐᕆᑦᑎᐊᖅᐸᖏᑦ, 

ᐱᓕᕆᐊᖑᔪᖕᓇᖅᑐᑦ ᒫᓐᓇᐅᔪᒥᑦ ᐊᒻᒪᓗ ᐋᖅᑭᒃᑕᐅᒃᑲᓐᓂᕐᓂᖓᓄᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐱᒋᐊᕐᓂᐊᖅᑐᖅ ᐅᑭᐊᒃᓵᖅ 

ᐱᒋᐊᓵᕐᓂᖓᓂᑦ 2020-ᒥᑦ.  ᑐᑭᓯᐊᓗᒍ ᑕᒡᕙᐅᖃᑎᒋᓗᒋᑦ ᐱᕙᓪᓕᐊᓃᑦ, ᒫᓇᐅᔪᖅ ᐃᖏᕐᕋᔭᖕᓂᕐᒧᑦ ᐊᒻᒪᓗ ᐃᓄᓗᒃᑖᓂᑦ ᑲᑎᖃᑦᑕᕐᓃᑦ 

ᐱᔪᖕᓇᖅᑎᑕᐅᓂᖏᑦ ᓄᓇᕗᒻᒥ ᐊᒻᒪᓗ ᑲᓇᑕᓗᒃᑖᕐᒥᑦ, ᐊᔪᕐᓇᕋᔭᙱᑦᑐᖅ ᐃᓚᐅᓕᖅᑐᑦ ᐱᖃᑕᐅᔪᒪᓂᖏᑦ ᐊᒻᒪᓗ ᐃᓚᐅᔪᒪᓗᑎᒃ 

ᑕᒡᕙᐅᖃᑕᐅᓗᑎᒃ ᐃᓱᒪᖅᓲᑎᒋᓗᒍ, ᐋᖅᑭᒃᑕᐅᓯᒪᓂᒃᑰᒐᓗᐊᖅ ᐃᒃᐱᒋᔭᐅᓗᓂ ᓄᓇᓕᖕᒥᐅᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᑭᒡᓕᖃᕈᑕᐅᔪᑦ. 

 

ᐹᕕᓐᓛᓐᑯᑦ ᐃᑲᔪᖅᑐᐃᑦᑎᐊᖅᑐᑦ ᐊᒻᒪᓗ ᐊᖏᕈᑎᒋᑉᓗᒍ QIA-ᑯᑦ ᖃᓄᐃᖓᓂᕆᔭᖓᑦ ᑎᑎᕋᖅᓯᒪᓂᖓᑐᑦ ᓴᒡᒐᕈᑦ (ᔪᓚᐃ) 7-ᒥᑦ 

ᑎᑎᕋᖅᑕᖓᓐᓂᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᑦ ᑕᒡᕙᐅᖃᑎᒌᒡᓗᑎᒃ ᑲᑎᒪᓂᐅᔭᕆᐊᖃᕐᒪᑦ ᒥᑦᑎᒪᑕᓕᖕᒥᑦ.  ᐹᕕᓐᓛᓐᑯᑦ ᓇᓗᙱᑦᑐᑦ 

ᓈᒻᒪᒃᑑᓗᒍ ᑕᒡᕙᐅᖃᑎᒋᓗᒋᑦ ᐋᖅᑭᒃᑕᐅᔪᖕᓇᕐᒪᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ.  ᐊᕙᑎᓕᕆᔨᒃᑯᑦ ᖃᐅᔨᒃᐸᑕ ᐱᓕᕆᐊᑉ ᒥᒃᓵᓄᑦ ᐊᒻᒪᓗ 

ᓯᕗᓂᐊᒍᑦ ᑲᑎᒪᑎᑦᑎᓂᖅᑕᖃᕆᐊᖃᕐᓂᖓᓄᑦ ᓯᕗᓂᐊᒍᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᐅᑉ, ᖃᐅᔨᒃᑲᐃᓵᓕᔭᕆᐊᖃᕐᓂᐊᖅᑐᑦ 

ᐱᔪᖕᓇᖅᓯᑐᐊᖅᐸᑕ, ᑲᑎᒪᓃᑦ ᐱᒋᐊᖅᓵᓕᔭᕆᐊᖃᕐᓂᐊᖅᑐᑦ ᑕᒡᕙᐅᖃᑎᒋᓗᒋᑦ ᐋᖅᑭᒃᑕᐅᔪᖕᓇᖅᑐᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᕐᒥᑦ.  

ᑕᐃᒪᓐᓇᒧᑦ ᐊᑐᖅᑕᐅᔪᒃᓴᑎᒎᖓᔪᒃᑯᑦ ᓄᖅᑲᖓᑎᒃᑲᓐᓂᕆᐊᖃᙱᑦᑐᑦ ᐋᖅᑭᒃᓱᐃᓂᖅ ᑕᒡᕙᐅᖃᑎᒋᓗᒋᑦ ᑲᑎᒪᓂᐅᓂᐊᖅᑐᓂᑦ 

ᐱᔾᔪᑕᐅᓗᓂ.  ᐱᒻᒪᕆᐅᔪᖅ ᐊᒥᐊᒃᑯᖓ ᕿᒥᕐᕈᓂᐅᑉ ᐱᓕᕆᐊᖑᓗᓂ ᕿᓚᒥᐅᓛᖑᒋᐊᖅᑐᒃᑯᑦ.  

 

ᑕᒃᐸᒃᑯᐊᓗᒃᑖᖅ ᐅᖃᐅᓯᐅᔪᑦ ᐱᔾᔪᑎᒋᑉᓗᒋᑦ, ᓈᒻᒪᙱᑦᑐᖅ ᐊᕙᑎᓕᕆᔨᒃᑯᑦ ᓄᖅᑲᖓᑎᑦᑎᒃᑲᓐᓂᕐᓂᐊᕐᓗᑎᒃ ᐱᒋᐊᒃᑲᓐᓂᕐᓂᖓ 

ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᑐᒡᓕᐊ ᐱᓕᕆᐊᑉ ᒥᒃᓵᓄᑦ.  ᓄᖅᑲᖓᑎᓪᓗᒍ ᐱᒋᐊᒃᑲᓐᓂᕐᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ 

ᓯᖁᒥᑦᑎᓂᐅᓂᐊᖅᑐᖅ ᐊᑐᖅᑕᐅᔪᒃᓴᓄᑦ ᐊᔾᔨᒌᒃᑎᑦᑎᓂᕐᒥᒃ ᐊᒻᒪᓗ ᐅᐃᒍᒋᐊᖅᓯᓂᐊᖅᑐᖅ ᐊᒻᒪᓗ ᐋᓐᓂᖅᓯᓂᖃᒃᑲᓐᓂᕐᓗᓂ 8-ᓄᑦ ᐊᒻᒪᓗ 

ᓇᑉᐸᖃᖅᖢᓂ ᑕᖅᑭᓄᑦ ᓄᖅᑲᖓᓂᖅ ᐋᓐᓂᖅᓯᓯᒪᓂᖄᓂᒃᑎᓪᓗᒍ. 

 

ᐱᒋᐊᓵᖅᑎᓪᓗᒍ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᑲᑕᒑᕆᕝᕕᒃ (ᓄᕕᐱᕆ), 2019-ᒥᑦ, ᖃᐅᔨᑎᑦᑎᓚᐅᖅᑐᖓ ᐊᖏᒡᓕᒋᐊᖅᓯᓂᖅ ᓄᓘᔮᓂᑦ 

ᐱᓕᕆᐊᕐᒧᑦ ᐊᐅᓛᖅᑎᑦᑎᓂᕐᓂᒃ ᑐᒡᓕᐊ ᐱᓕᕆᐊᒃᑯᑦ ᐱᒻᒪᕆᐅᔪᖅ ᐱᕈᖅᐸᓪᓕᐊᓂᖃᕈᖕᓇᕐᓂᐊᕐᓗᓂ ᐱᓕᕆᐊᖅ.  8-ᓄᑦ ᑕᖅᑭᓂᒃ 

ᓇᑉᐸᖃᖅᖢᓂ ᓄᖅᑲᖓᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᑐᒡᓕᐊ ᐱᓕᕆᐊᑉ ᒥᒃᓵᓄᑦ ᐱᕈᖅᐸᓪᓕᐊᓂᕐᒥᒃ ᐃᓱᒫᓘᑎᖃᕐᓇᖅᑎᑦᑎᔪᖅ ᐊᒻᒪᓗ 

ᐊᖏᓂᖅᓴᒥᑦ ᐅᓗᕆᐊᓇᕐᓂᖃᖅᖢᓂ.  ᓄᖅᑲᖓᑎᑦᑎᒃᑲᓐᓂᕐᓂᖅ ᑕᒪᑐᒥᙵᑦ ᐊᖏᔪᒥᒃ ᖃᓄᐃᖓᑎᑦᑎᓂᖃᕐᓂᐊᖅᑐᖅ ᐊᒻᒪᓗ ᐊᒃᑐᖅᓯᓗᓂ 

ᐹᕕᓐᓛᓐᑯᑦ ᑎᑭᐅᑎᔪᖕᓇᕐᓂᖏᓐᓂᒃ ᐊᒥᓱᑦ ᐱᔭᒃᓴᐅᑎᒋᔭᖏᓐᓄᑦ ᑳᓐᑐᕌᒃᖃᖅᑐᓄᑦ, ᐃᖅᑲᓇᐃᔭᖅᑎᖏᓐᓄᑦ, ᓄᓇᓕᖕᓄᑦ ᐊᓯᖏᓐᓄᓪᓗ 

ᐱᖃᖃᑕᐅᔪᓂᒃ. 

 

ᐹᕕᓐᓛᓐᑯᑦ, QIA-ᑯᑦ, ᐅᑭᐅᖅᑕᖅᑐᒥᑦ ᐊᒻᒪᓗ ᑲᓇᑕᒥᑦ ᒪᓕᒐᓕᕆᔩᑦ, ᐊᓯᖏᓪᓗ ᐱᔪᒪᓂᖃᖅᑐᑦ ᐃᓚᒋᔭᐅᔪᑦ ᐊᖏᔪᒥᒃ 

ᐱᕙᓪᓕᐊᓂᖃᖅᓯᒪᔪᖅ ᐱᓕᕆᐊᖑᓯᒪᙱᑦᑐᓂᑦ ᑖᑉᑯᓇᓂ 8 ᑕᖅᑮᑦ ᓇᑉᐸᖃᖅᖢᓂ. ᐅᖃᖅᓯᒪᓂᖓᑐᑦ ᖁᓛᓂᑦ ᐊᕙᑎᓕᕆᔨᒃᑯᑦ 

ᓴᖅᑭᑦᑎᓚᐅᖏᑦᑐᑦ ᐱᓕᕆᐊᑉ ᒥᒃᓵᓄᑦ ᐱᔾᔪᑕᐅᔪᓂᒃ.  ᐱᔾᔪᑎᑕᖃᒻᒪᕆᙱᑦᑐᖅ ᑭᖑᒻᒧᒋᐊᖔᕐᓂᕐᒥᑦ, ᐱᓕᕆᐊᕆᓗᒋᑦ ᐱᓕᕆᐊᑉ ᒥᒃᓵᓄᑦ 

ᑲᑎᒪᑎᑦᑎᓂᖅ ᐊᒻᒪᓗ ᓯᕗᓂᐊᒍᑦ ᑲᑎᒪᑎᑦᑎᓂᖅ ᐱᒋᐊᖅᑎᓐᓂᐊᙱᓪᓗᒍ ᐱᐊᓂᒡᓗᒍᓗ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐅᑭᐊᒃᓵᖅ.  

 

ᐹᕕᓐᓛᓐᑯᑦ ᐊᓕᐊᓇᐃᒍᓱᒃᑐᑦ ᐅᑉᓗᒥᒧᑦ ᑎᑭᖦᖢᒍ ᐱᓕᕆᐊᕆᓯᒪᔭᖏᓐᓂᒃ ᐊᕙᑎᓕᕆᔨᒃᑯᑦ ᑲᒪᒌᓐᓇᕐᒪᔾᔪᒡᓗ ᑐᒡᓕᐊ ᐱᓕᕆᐊᕐᒧᑦ ᑐᒃᓯᕋᐅᑎ.  

ᑕᒪᒃᑯᐊ ᐊᒃᓱᕈᕐᓇᖅᑎᓪᓗᒋᑦ ᐃᓚᐅᖃᑕᐅᔪᓗᒃᑖᓄᑦ ᑐᒡᓕᐊ ᐱᓕᕆᐊᕐᒥᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᕐᒧᑦ, ᐹᕕᓐᓛᓐᑯᑦ ᐅᒃᐱᕈᓱᒃᑐᑦ 

ᐋᖅᑭᒋᐊᖅᓯᒪᖕᒪᔾᔪᒃ ᖃᓄᐃᖓᓂᐅᔪᑦ ᐊᒻᒪᓗ ᐊᖏᔪᒥᒃ ᓯᕗᒻᒧᒃᓯᒪᔪᑦ ᐱᓕᕆᐊᖃᕐᓂᒃᑯᑦ ᐱᓕᕆᐊᖑᓯᒪᙱᑦᑐᓂᒃ ᑐᓂᔭᐅᓯᒪᔪᓂᒃ ᑲᑎᒪᔨᓄᑦ 

ᑲᑕᒑᕆᕝᕕᒃ (ᓄᕕᐱᕆ) 2019-ᒥᑦ.  ᒫᓐᓇ ᓈᒻᒪᙱᑦᑐᖅ ᓄᖅᑲᖓᑎᒃᑲᓐᓂᕐᓗᒍ ᕿᒥᕐᕈᓂᖅ ᐊᒻᒪᓗ ᐊᒃᓱᕈᖅᖢᑕ ᐊᕙᑎᓕᕆᔨᒃᑯᓐᓂᑦ 



 ᓄᓘᔮᓂᑦ ᐱᓕᕆᐊᖅ 

    ᐱᒋᐊᒃᑲᓐᓂᕐᓂᖓ ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕆᒃᑲᓐᓂᕐᓂᖓᑦ 

ᐊᒻᒪᓗ ᐊᓯᐊᓄᑦ ᐅᑉᓗᒧᐊᖅᑕᐅᓂᖓ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ ᐹᕕᓐᓛᓐ ᓴᕕᖕᓄᑦ ᐅᔭᕋᒃᑕᕆᓕᐊᕆᔨᒃᑯᑦ ᑐᒡᓕᐊ ᐱᓕᕆᐊᕐᒧᑦ 

ᑐᒃᓯᕋᐅᑎᖓᑕ ᒥᒃᓵᓄᑦ 
ᓴᒡᒐᕈᑦ (ᔪᓚᐃ) 24, 2020 

ᐊᑐᑦᑎᐊᖁᔨᔪᒍᑦ ᐱᔭᒃᓴᐅᑎᒋᔭᖏᓐᓂᒃ ᐊᒻᒪᓗ ᐱᒋᐊᖅᑎᒃᑲᓐᓂᕐᓗᒍ ᑐᒡᓕᐊ ᐱᓕᕆᐊᑉ ᒥᒃᓵᓄᑦ ᐃᓄᓗᒃᑖᓂᒃ ᑲᑎᒪᑎᑦᑎᓂᖅ, 

ᖄᖏᐅᑎᙱᓪᓗᓂ ᐅᑭᐊᒃᓵᖅ ᐱᒋᐊᓵᕐᓂᖓᓂᑦ 2020-ᒥᑦ. 

 

ᑎᑎᕋᖅᑐᖅ, 

 

 

ᐳᕋᐃᔭᓐ ᐱᐊᓐ, ᐊᖓᔪᖅᑳᖅ ᐹᕕᓐᓛᓐᑯᑦ  

 

ᐊᔾᔨᖓᓂᒃ ᐱᔪᑦ ᐲᔩ ᐊᕿᐊᕈᖅ, ᐊᖓᔪᖅᑳᖅ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᑦ 
 ᐊᓗᑭ ᑰᑦᑎᖅ, ᐊᖓᔪᖅᑳᖅ, ᓄᓇᕗᑦ ᑐᙵᕕᒃ 
 ᐅᐱᓐᓇᖅᑐᖅ ᔫ ᓴᕕᑲᑖᖅ, ᓯᕗᓕᖅᑎ ᓄᓇᕗᒻᒥ/ᐊᕙᑎᓕᕆᔨᒃᑯᓐᓄᑦ ᒥᓂᔅᑕ 

ᐅᐱᓐᓇᖅᑐᖅ ᑕᐃᕕᑎ ᐊᕿᐊᕈᖅ, ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ 
ᑕᐃᕕᑎ ᖃᒪᓂᖅ, ᒪᓕᒐᓕᐅᖅᑎ ᑐᓄᓂᖅ 
ᐅᐱᓐᓇᖅᑐᖅ ᑖᓐ ᕚᓐᑕᓪ, ᐅᑭᐅᖅᑕᖅᑐᓕᕆᓂᕐᒧᑦ ᒥᓂᔅᑕ 

 ᓯᑕᕙᓂ ᐊᐅᑐᑦ, ᐊᖓᔪᖅᑳᖅ, ᓄᓇᕗᒻᒥ ᐃᒪᓕᕆᔨᒃᑯᑦ 
ᒦᒐᓐ ᓗᐊᑦ-ᕼᐅᐃᐅᓪ, ᐊᖓᔪᖅᑳᑉ ᑐᖏᓕᖓ – ᐊᔪᙱᓐᓂᖃᕐᓂᕐᒧᑦ ᐱᕙᓪᓕᐊᔨᒃᑯᑦ, ᐹᕕᓐᓛᓐ ᓴᕕᖕᓄᑦ ᐅᔭᕋᒃᑕᕆᐊᓕᕆᔨᒃᑯᑦ 

 


